
B M. Fernand Etgen, Président.- Merci villmools,
Madamm Cecchetti. An de leschten ageschriw-
wene Riedner ass den honorabelen Har Sven
Clement.

B M. Sven Clement (Piraten).- Merci, Har President.
Elo wollt ech einfach némme soen: ,Et ass en Déja-
vu, mir ginn eisen Accord.” Dunn huet d'Madamm
Cecchetti mer e klenge Stréch duerch d'Rechnung
gemaach. Mee merci nach eng Kéier hei un de
Rapporter fir dee kuerzen a pregnante Rapport
iwwer eng ganz punktuell Annerung, déi awer ganz
wichteg ass, fir eebe grad jonke Ménsche keng
Steng an de Wee ze leeén. An dofir gétt et dann och
vun eis gréng Luucht.

B M. Fernand Etgen, Président.- Merci villmools,
Har Clement.

D’Regierung huet d'Wuert, den Har Educatiounsmi-
nister Claude Meisch.

Prise de position du Gouvernement

B M. Claude Meisch, Ministre de I'Education na-
tionale, de I'Enfance et de la Jeunesse.- Mir hu grad
erlieft, datt ni alles gesot ass. An dat ass och gutt
esou. Mee ech denken, et geet awer elo duer.

Villmools merci.

(Hilarité)

B M. Fernand Etgen, Président.- Merci villmools,
Har Meisch. D'Diskussioun ass elo ofgeschloss.

Mir kommen elo zur Ofstémmung iwwert de Projet
de loi 7816. Den Text steet am Document parle-
mentaire 7816°.

Vote sur I'ensemble du projet de loi 7816 et dis-
pense du second vote constitutionnel

Fir d'éischt de Vote électronique fir déi perséinlech
Stémmen.

Duerno maachen ech den Appel nominal fir déi, déi
weéllen e Vote par procuration ofginn.

(Appel nominal pour votes par procuration)

Voila. Domadder ass dése Projet de loi eestémmeg
mat 60 Jo-Stémmen ugeholl.

Résultat définitif aprés redressement : le projet de
loi 7816 est adopté par 58 voix pour.

Ont voté oui: Mmes Diane Adehm, Nancy Arendt
épouse Kemp, MM. Emile Eicher, Félix Eischen, Paul
Galles, Léon Gloden, Jean-Marie Halsdorf, Mmes
Martine Hansen, Frangoise Hetto-Gaasch, MM. Aly
Kaes, Marc Lies, Georges Mischo (par M. Paul
Galles), Mme Octavie Modert, M. Laurent Mosar,
Mme Viviane Reding, MM. Gilles Roth, Jean-Paul
Schaaf, Serge Wilmes, Claude Wiseler et Michel
Wolter;

MM. Guy Arendt, André Bauler, Gilles Baum, Mme
Simone Beissel, MM. Frank Colabianchi, Fernand
Etgen, Gusty Graas, Max Hahn, Mme Carole
Hartmann, MM. Pim Knaff (par Mme Carole
Hartmann), Claude Lamberty et Mme Lydie Polfer
(par M. André Bauler) ;

M. Dan Biancalana, Mmes Tess Burton, Francine
Closener, MM. Yves Cruchten, Mars Di Bartolomeo,
Georges Engel, Claude Haagen, Mmes Cécile
Hemmen et Lydia Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain,
Chantal Gary, M. Marc Hansen, Mme Josée Lorsché
et M. Charles Margue ;

MM. Jeff Engelen, Fernand Kartheiser, Fred Keup et
Roy Reding (par M. Fred Keup) ;

MM. Sven Clement et Marc Goergen ;
Mmes Myriam Cecchetti et Nathalie Oberweis.

Freet d’Chamber d'Dispens vum zweete Vote
constitutionnel?

(Assentiment)

Et ass also esou decidéiert.

|

6. 7801 - Projet de loi portant modification
de la loi du 19 décembre 2020 concernant

le budget des recettes et des dépenses de
I'Etat pour I'exercice 2021

Mir kommen elo zum Projet de loi 7801, enger
Ofannerung vum Budgetsgesetz 2021. An ech ginn
d'Wuert un de Rapporter vun désem Projet de loi,
den honorabelen Har André Bauler. Har Bauler, Dir
hutt d'Wuert.

B M. Mars Di Bartolomeo (LSAP).- D'Lat lait héich.
(Hilarité)

Rapport de la Commission des Finances et du Bud-
get

B M. André Bauler (DP), rapporteur.- Merci, Har
President, elo hat ech bal de Bréll ofgedo amplaz
d'Mask.
(Hilarité)
Léif Kolleeginnen a Kolleegen, mir behandelen haut
nees eng Thematik, déi mer schonn eemol hei am

Plenum beim Budgetsgesetz fir den Exercice 2021
behandelt hunn. Et geet namlech drém, fir de Loca-
tairen am Kader vun engem Contrat de bail com-
mercial an dem Proprietdar nach eppes weider
entgéintzekommen. An dat, andeems de Proprietar
vum Gebai vun engem Abattement profitéiere kann,
falls dése sengem Locataire de Loyer noléisst res-
pektiv reduzéiert. Et ass also eng indirekt Héllef fir
déi betraffe Locatairen.

Den 20. Mee d'lescht Joer hat d’Regierung de
Relanceplang ,Neistart Létzebuerg” presentéiert,
deen als Grondlag fir en neie Start vun der Létze-
buerger Wirtschaft déngt. Eng vun de Moossname
war, datt d’Proprietdren, déi Gebaier mat engem Bail
commercial verlounen, vun engem gedeckelten Abat-
tement fir d’Kalennerjoer 2020 profitéiere kénnen,
deen zweemol dem Betrag vun enger eventueller Re-
duktioun um Loyer oder enger Annulatioun ent-
sprécht.

D’Loyerskaschte kénnen effektiv, wéi mer alleguer
wéssen, en décke Batz vun de Gesamtkdschten
duerstellen, déi vun de Betriber mat enger kommer-
zieller, industrieller oder handwierklecher Aktivitéit
Mount fir Mount musse bezuelt ginn. Eng
Reduktioun, oder souguer am beschte Fall d'Ewech-
fale vun engem Loyer, kann eng grouss Entlaasch-
tung vun der Tresorerie vun dése Betriber bedeiten.
En Otem, dee besonnesch fir déi Entreprisé vu
grousser Héllef ka sinn, déi wéinst dem Genre, der
Typologie vun hirer Aktivitéit, hu mussen an déser
Kris zéitweis fir de Public zoubleiwen. Virun allem
sinn heimat d'Betriber aus dem Horeca-Beraich
gemengt.

Och wa bei ville vun eis d’'Hoffnung grouss war, datt
mer d'Joer 2021, also dést Joer, mat enger daitle-
cher Verbesserung vun der sanitdrer Situatioun ugoe
géifen, hu mer musse feststellen, datt et zu enger
Verlangerung vu verschiddene sanitdre Mooss-
namen huet musse kommen, fir d'Pandemie an de
Gréff ze kréien. Dés Mesuré ware wichteg an néideg.
Si sinn awer natierlech net ouni Impakt, wéi mer wés-
sen, op dat wirtschaftlecht Liewe bliwwen.

Dése Gesetzesprojet soll also den Emsténn Rech-
nung droen a proposéiert, fir d'Moossnamen aus
dem genannte Budgetsgesetz op d'Joer 2021 ze ver-
langeren. D'Zil ass et, fir de Proprietaren en Ureiz ze
ginn, fir hire Locatairen, déi duerch d'Kris schwéier
gelidden hunn, énnert d'’Aerm ze griifen an dem
Locataire iwwert dése Wee e Liquiditéitssputt ze
ginn.

Wie kann dat maachen? Dat kann e Proprietadr vun
engem Immeubel hei zu Létzebuerg geltend maa-
chen. Et kann entweeder eng Personne physique
oder eng Personne morale, also eng Gesellschaft
sinn, déi Resident oder Netresident ass an d'Gebai
respektiv en Deel vum Gebai mat engem Contrat de
bail commercial verlount.

Wéi fonctionéiert dés Moossnam? Wann een als Pro-
prietdr eng Reduktioun, sief et eng partiell oder eng
ganz, also total Reduktioun accordéiert, da kann een
zweemol de Montant vun der Reduktioun als Abatte-
ment geltend maachen, mat engem Plaffong vu
15.000 Euro. Wann de betraffene Bien immeuble am
Bésetz vu Koproprietdren ass, da gétt den Abatte-
ment selbstverstandlech proportional opgedeelt.

Doriwwer eraus ass awer och eng Brems agebaut
ginn, déi Follgendes seet: Wann Erhéijunge vu
Loyeren énnerholl goufen, déi vum Kontrakt hier virum
18. Méderz 2020 net virgesi waren, also virum Ufank
vum Etat de crise, da ginn dés Erhéijungen net be-
récksiichtegt fir d'Berechnung vum Abattement! Sou-
mat soll also eventuelle Méssbrauch evitéiert ginn.

Et sief och nach ugemierkt, datt d'Verlangerung vun
der Moossnam eng Revendicatioun vu verschid-
dene Beruffskummeren an de leschte Méint war a
mir als Chamber déser Demande heimat wéllen
nokommen.

Har President, de Staatsrot, de Conseil d'Etat, huet a
sengem Avis vum 11. Mee 2021 keng Remark zum
Fong vum Gesetzesprojet formuléiert. Hien huet
sech awer mat der Method beschaftegt, wéi hei legi-
feréiert gétt. Déi héich Kierperschaft hatt |éiwer en
autonoomt Gesetz gehat amplaz eng Ofdnnerung
vum Budgetsgesetz.

Mir kruten an der Finanzkommissioun vun de Beam-
ten an dem Finanzministére erkldert, datt dése Wee
aus technesche Grénn erausgesicht gi wier, an datt
soumat eng Kohadrenz mat der viregter Approche
oprechterhale kéint ginn.

An hirem Avis vum 22. Abréll vun désem Joer be-
gréisst d’'Handelskummer d'Verlangerung vum Abat-
tement ausdrécklech. Si géif just bei de Modalitéiten
un e puer klenge Schrauwen dréie goen.

Als Eischt mengt si, datt de Plaffong net an enger
absolutter Zuel, also 15.000 Euro pro Gebai oder
Deel vu Gebai, ausgedréckt soll sinn, mee éischter
als Prozentsaz vum Loyer, fir eng gldichberechtegt
Behandlung vun de Steierzueler ze garantéieren.

Zweetens, wat d'Beneficiairen ugeet, fuerdert d’Han-
delskummer, fir dése steierlechen Avantage net ném-
men op de Contrat de bail commercial ze begrenzen,
si wéilt also, datt all d'Baile betraff sinn, déi am

Zesummenhang mat wirtschaftlechen Aktivitéite
stinn.

Schlussendlech ass d’Chambre de Commerce der
Meenung, datt och d’Loyere vun 2020 vun désem
Projet de loi sollte viséiert ginn.

Vu datt mir och nach en Avis nom Unhuele vum
schréftleche Rapport an der Kommissioun erakruten,
also e weideren Avis wuelgemierkt, erlaabt mir, fir
awer nach kuerz méndlech op désen Avis anzegoen.
Et ass dee vun der d’Chambre des Métiers, der Hand-
wierkerkummer. Och d'Chambre des Métiers be-
gréisst hei d'Verlangerung vun déser Moossnam. Si
géif sech awer derfir ausschwatzen, datt méi wéi
zweemol de reduzéierte Loyer kéint ofgesat ginn, an
datt de Plaffong ugehuewe soll ginn. Doriwwer eraus
freet d’'Handwierkerkummer, d'Chambre des Métiers
wuelgemierkt, fir dés Moossnam no désem Joer,
also no 2021 weiderzeféieren.

E weidere Punkt ass dann och deen, datt de
Gesetzesprojet virgesdit, datt de Bailleur d’Preka-
ritéit vun der Situatioun vum Locataire motivéiere
muss, e muss déi begrénnen. D’Handwierkerkummer
fénnt, datt dést komplizéiert ass an datt dés Dispo-
sitioun eng Rechtsonsécherheet duerstelle géif.

Zu gudder Lescht kéint dann d’'Handwierkerkummer
sech virstellen, datt den Abattement kéint an alle
Fall integral applizéiert ginn, an dat onofhdngeg
vun all deenen aneren Ofschreiwungen, och a Fall,
wou de Revenu net kéint negativ ginn.

Har President, ech wéilt nach emol d'Wichtegkeet
vun désem Gesetzesprojet ervirhiewen. Et ass wierk-
lech eng wichteg, jo, eng noutwendeg Moossnam,
déi fir vill ugeschloe Betriber eng onémganglech
finanziell Entlaaschtung bedeite kann. Dofir och den
Appell un d'Proprietdren, fir heirobber zréckze-
graifen, wa se finanziell Schwieregkeete bei hirem
Locataire gesinn.

Dat gesot, bleift mer nach just, lech Merci ze soe fir
Ar Opmierksamkeet. An ech ginn natierlech och am
Numm vu menger Fraktioun, der DP-Fraktioun, den
Accord zu désem Gesetzesprojet. Merci.

B Plusieurs voix.- Trés bien!

B M. Fernand Etgen, Président.- Merci villmools
dem Har Rapporter André Bauler.

An ech ginn d'Wuert direkt weider un den hono-
rabelen Har Gilles Roth als éischten ageschriwwene
Riedner.

Discussion générale

B M. Gilles Roth (CSV).- Merci, Har President. Dem
Rapporter merci, an d'CSV waert dése Gesetzes-
projet stémmen.

B M. Fernand Etgen, Président.- Merci villmools,
Har Roth. An da wier et um honorabelen Har Dan
Biancalana.

B M. Dan Biancalana (LSAP).- Merci, Har President.
Merci och dem Rapporter fir sdi méndlechen a
schréftleche Rapport. Jo, d'Létzebuerger Regierung
huet jo, wéi gesot, eng Rei Aiden en place gesat, fir
d'Ekonomie ze énnerstétzen. Ma hei maache mer
och en Appell un d'Solidaritéit, un d'Acteuren, déi
Deel vun eiser Gesellschaft sinn, fir iwwert désen
Abattement d’Réduction du loyer ze accordéieren.
A wéi gesot, als LSAP Ennerstétze mer dése
Gesetzesprojet. Merci.

B Une voix.- Trés bien!

B M. Fernand Etgen, Président.- Merci villmools,
Har Biancalana. An da wier et um honorabelen Har
Francois Benoy.

B M. Francois Benoy (déi gréng).- Villmools merci,
Har President. Ech soen och am Numm vu menger
Fraktioun dem Rapporter villmools Merci fir déi ganz
Expositiounen, déi e gemaach huet an ech ginn den
Accord vun onser Fraktioun. Dat heiten ass eng gutt
Mesure och fir alleguerten d'Commerganten an alle-
guerten déi Leit, déi Schwieregkeeten haten an deem
Krisejoer, fir dass d'Proprietaren incitéiert ginn, fir
d’Loyeren nozeloossen. Merci.

B M. Fernand Etgen, Président.- Merci villmools,
Har Benoy. An da ginn ech d'Wuert weider un den
honorabelen Har Fernand Kartheiser.

B M. Fernand Kartheiser (ADR).- Jo, Har President,
och vun eiser Sdit aus en hderzleche Merci un den
Har Bauler fir e ganz komplette Rapport. Deem ass
ndischt baizefiigen. A mir schléissen eis deem all-
gemenge Konsensus hei gar un. Merci.

B M. Fernand Etgen, Président.- Merci villmools,
Har Kartheiser. An da geet d'Wuert un déi honora-
bel Madamm Nathalie Oberweis.

B Mme Nathalie Oberweis (déi Lénk).- Merci, Har
President. Léif Kolleegen, am Ufank vun der Pan-
demie hu vill Leit gemengt a gesot, mir wieren all
an deem selwechte Boot - mir kénnen eis dorun
erénneren -, de Virus géif eis jo schliisslech alle-
guer treffen. Dofir hu mer an dar lllusioun gelieft,
dass mer all d'selwecht vis-a-vis vum Virus wieren.

Schnell awer hu mer gemierkt, dass mer net all an
deem selwechte Boot sinn, mee déi eng op Yachten
an déi aner a Schlauchbooter. De Virus huet eis net
d'selwecht getraff an och d'Géigemoossnamen zum
Virus net. An dat heite Gesetz, wat vldicht gutt

gemengt war an d'Konsequenze vun de Covidmooss-
name wollt drosselen, dréit awer derzou bai, dass
déi Déck méi kréien an déi Kleng manner. Et ass
eng regressiv Steiermoossnam. Well wat gétt hei
gemaach? Mat deem heite Gesetz schenkt d’All-
gemengheet de grousse Proprietare Suen, wa se
hire Locatairen en Deel vum Loyer noloossen.

Domadder net genuch. Dés Reegelung kompen-
séiert net némmen hir Loyersausfall, mee se iwwer-
kompenséiert se, soudass de Proprietdr besser
ewechkénnt, wann en dem Commerce de Loyer
noléisst, wéi wann en et net géif maachen. Mee
opgepasst! E kritt d’Baisse vum Loyer némmen
dann iwwerkompenséiert, wann en op d'mannst e
Joresakommes vu 50.000 Euro huet. A wat e méi
héich Revenuen huet, wat e méi verdéngt mat déser
Steiermesure!

D’Handwierkerkummer huet dat schéi virgerechent.
Mir wollten et eigentlech maachen, mee do hu mer
gesinn, dass si et scho gemaach haten. Eng Per-
soun mat engem Joresakommes vu 50.000 Euro an
der Steierklass 1, dee sengem Locataire 7.500 Euro
noléisst, kritt déi 7.500 Euro vun der Steier zréck an
nach e klenge Kaddo drop - anerer nennen dat Inci-
tatif - vun 21 Euro. Eng Persoun mat engem Jores-
akommes vun 200.000 Euro, déi also véiermol esou
vill verdéngt, kritt déi 7.500 Euro vun der Steier
zréck an uewendrop 2.555 Euro.

Do hu mer et: Wat ee méi rdich ass, wat ee méi e
grousse Kaddo vun der Allgemengheet kritt. An dat,
obwuel een dee selwechten Effort gemaach huet.
Eigentlech souguer manner. Well deem Raichen di
7.500 Euro Baisse manner wéi wéi engem, dee
manner Revenu huet.

Richteg lount et sech dann, wann een e puer Ge-
schiftslokaler huet fir ze verlounen. Mat 200.000
Euro Joresakommes a fénnef Geschaftssurfacé kritt
een zousatzlech also nach e Kaddo vum Staat vun
11.400 Euro.

A well deen Dispositif jo och fir Personne-moralé
géllt, wderte virun allem déi grouss Akafszenteren
hir Freed drun hunn, well déi kénnen dann och fir all
Geschéftssurface, déi se verlounen, zousatzlech
Benefisser maachen.

Har President, d'Covidkris huet vill kleng Ge-
schéftsleit haart getraff, ouni dass si dofir kénnen.
Dass déi éffentlech Hand an esou enger Ausname-
situatioun déi betraffe Persoune muss mat &ffent-
leche Gelder &nnerstétzen, domadder si mir natier-
lech averstanen, well, an dat hu mir als Lénk och
scho méi oft hei gesot, kee Ménsch en Interét drun
huet, dass déi kleng Commercé faillite ginn an och
manner nach hir Salariéen. Dat ass kloer. An aus
deem Grond si jo och ganz generéis Héllefsprogram-
mer hei fir Entreprisen a fir Commercen agefouert
ginn: forfaitaire Héllefen, Héllefe fir Frais non cou-
verts, Héllefe pro Salarié, Aide-remboursablen an
och Staatsgarantien. Mir hunn eis dobai oft enthalen,
well den Dadiwel am Detail stécht, mee am Prinzip si
mer mam Prinzip averstanen.

Mat deem heiten awer kénne mer net averstane sinn,
well dat heiten ass eng Mesure, déi virun allem
deene grousse Proprietdren zeguttkénnt an eeben
och Onglaichheeten énnerstétzt. Dass déi fortunéiert
Klasse musse fir all Akt vu Solidaritéit extra vum
Staat kompenséiert ginn, dat ass eigentlech schonn
traureg genuch, mee dass se dann och nach musse
méi erauskréien, wéi se eeben u Loyer noloossen, an
schléit awer dem Faass de Buedem aus. Mir fannen
dat e schlechte Witz, a mir waerten natierlech der-
géint stémmen.

Merci fir Aert Nolauschteren.

B M. Fernand Etgen, Président.- Merci villmools,
Madamm Oberweis. An de leschten ageschriwwene
Riedner ass den honorabelen Har Sven Clement.
Har Clement, Dir hutt d'Wuert.

B M. Sven Clement (Piraten).- Merci, Har President,
|éif Kolleeginnen a Kolleegen, als Eischt e grousse
Merci un de Rapporter André Bauler, deen hei, wéi
gewinnt, en ausféierleche Rapport souwuel ménd-
lech wéi och schréftlech virgeluecht huet.

Mir Piraten si prinzipiell d'accord mat der Verlange-
rung vum Abattement fir Proprietaren, déi hire kom-
merzielle Locatairé manner respektiv kuerzziiteg
guer kee Loyer froen.

Dat, wat d'Madamm Oberweis elo grad hei op der
Tribiin presentéiert huet, ass eng generell Kritik vun
dem System vun Abattementer am Steierwiesen. Et
ass esou: Wie méi verdéngt, dee bezilt méi en héije
Steiersaz. Dat heescht, wa mer en Abattement
maachen, profitéiert e méi dervun.

Dat ass e Kritikpunkt, dee mer schonn e puermol
hei formuléiert hunn. Dat geet vum VElo, vum
elektresche Vélo, iwwert d'Aiden, den Abattement
zum Beispill fir Frais-domestiquen. Wie méi ver-
déngt, dee bezilt méi Steieren, méi en héijen Taux,
kritt also méi eraus, wann en déi ofsetzt. Esou ein-
fach ass et u sech. Dofir, mengen ech, ass et eng
ganz berechtegt Kritik, déi hei formuléiert gouf. Eng
Kritik, déi mer och generell, wa mer elo iwwert
d'Steierreform schwatzen, musse berécksiichtegen.
An ech denken, datt mer do jo op deene richtege

Schinne stinn, fir deen Debat an abseebarer Z&it hei
an der Chamber kénnen ze féieren.

Zréck awer zu désem Text. Désen Abattement hélleft
a priori deene Betriber, déi eebe Problemer an der
Kris kruten. Déi Betriber, déi bei hire Proprietar ginn a
soen: ,Ech ka mer et am Moment net leeschten.
Kanns de mer dat heiten noloossen?” A fir datt dee
Proprietar eebe grad keng Perte huet, gétt en Abatte-
ment geschaf. Dat ass grondsitzlech ze begréissen.
Mir wéllen et klenge Betriber erméiglechen, duerch
d’Kris ze kommen. Mir wéllen et erméiglechen, datt
se eebe grad hire Bailleure kénnen de Loyer
bezuelen, dee geschéllt ass, respektiv wa se dat net
kénnen, datt et do opgeet um Enn vum Dag.

Et gétt awer ee klenge Couac nach an deem heite
Projet, e Couac, wou et éischter drém geet, fir Flexi-
bilitéit ze weisen. Et geet namlech drém, datt ee
muss noweisen, datt ee covidbedéngt eng prekar
Situatioun huet. Den Afloss vum Virus op de Betrib
ass awer net émmer einfach ze beweisen. Dat kann
een elo vlaicht bei engem Hotel oder bei engem
Restaurant, deen eng Fermeture administrative hat,
ganz einfach noweisen. Bei engem normalen
Handelsgeschaft ass et awer vldicht scho méi
schwéier. Spéitstens wa mer dann an d'Biiroe ginn,
fankt et un, ganz schwiereg ze ginn, fir vldicht am
Detail nozeweisen, datt dat heite covidbedéngt eng
prekar Situatioun ass. Mir géifen eis also wénschen,
datt hei d'Steierverwaltung déi néideg Largesse géif
weisen, déi néideg Largesse, fir eeben derfir ze suer-
gen, datt, wann dat deklaréiert gétt a plausibel
gemaach ka ginn, datt dat dann och ugeholl gétt.

D'Aféiere vun engem Abattement ass also sécher-
lech ni perfekt, mee awer eng wichteg Mesure am
Kontext vun déser Kris. An dat gesot, ginn ech den
Accord vun de Piraten fir dés Mesure. Merci.

B M. Fernand Etgen, Président.- Merci villmools,
Hér Clement.

D'Regierung huet d'Wuert, den Har Finanzminister
Pierre Gramegna.

Prise de position du Gouvernement

B M. Pierre Gramegna, Ministre des Finances.- Har
President, Iéif Regierungskolleegin, Dir Dammen an
Dir Haren Deputéiert, et ass vldicht derwdert, dass
een awer e puer Minutten iwwert dés Mesure
nodenkt, well et awer eng originell ass. Et sinn e puer
Kriticken opkomm. Ech freeé mech awer natierlech
driwwer, dass eng ganz breet Majoritéit dés Mesure,
déi mer jo elo da fir d'Zweet maachen, hei &nner-
stétzt.

Den Haaptgrond, firwat mer dat gemaach hunn, ass,
well mer erkldert kruten, an dat huet och ageliicht,
wa mer an dar Period, an et muss ee sech zréckver-
setzen an déi éischt Well, 4.000, 5.000 Euro engem
Independant ginn hunn, fir dass en iwwert d'Ronne
kénnt, wou der ganz vill eis erkldert haten: ,Dat ass
alles schéin a gutt, mee ech hunn esou en héije
Loyer ze bezuelen an do kommen ech iwwerhaapt
net méi iwwert d’Ronnen.” - Punkt 1.

Punkt 2: Mir wollten esou minimal wéi méiglech an
de Kontrakt, an de Loyerskontrakt intervenéieren.
Ech mengen, dders muss ee sech bewosst sinn, dat
ass eng komplizéiert Saach. De Bailleur huet jo en
Accord mat sengem Locataire. An ass et dann d'Roll
vum Staat, op eemol do ze intervenéieren? An du war
dat heiten déi meescht cibléiert Mesure, déi eis
agefall ass. Ech muss lech soen, ech hunn och inter-
national mat Kolleegen, anere Finanzministeren,
mech ausgetosch driwwer an ech krut vu ville gesot,
dass dat eng ganz originell Manéier war an eng gutt
Manéier war, fir de Problem unzepaken, ouni un
d'Kontrakter ze goen. Dat heescht, et versteet een,
dass den Ausgangspunkt vun der ganzer Filiatioun
extra war, an dofir hu mer déi Léisung hei gewielt.

Den ,double abattement”, wat heescht dat? Jo, dat
heescht jo dann, dass de Proprietdr, wann en dann
deen Abattement kritt op déi Reduktioun, déi en do
gétt, dass déi en ndischt kascht. Et ass jo am Fong
geholl dat.

Wat hu mer do nach agefouert? Mir hunn e klengen,
e relativ klenge Montant drageschriwwen, well et
ass eis jo dréms gaangen, deene Commerganten an
Handwierker an Entrepreneuren ze héllefen, déi net
riseg Loyere bezuelen. Well déi, déi riseg Loyere
bezuelen, si ganz oft grouss Gesellschaften, déi
sech esou e Loyer kénne leeschten. Hei geet et
natierlech ém d’PMEen, Horeca ganz bestémmt,
awer net némmen Horeca. Dofir déi absolutt
Montanten, wat déi eng oder déi aner och emol
kritiséiert hu vun de Chambre-professionnelle. Ech
versti si. Si vertriede se alleguerten, si hatte garen,
dass jiddwereen eppes kritt. Mee mir mussen
natierlech och dorop beduecht sinn, dass mer grad
deenen héllefen, déi et am meeschte brauchen.

An dofir ass déi Mesure eebe gemaach ginn, wéi
mer et hei presentéiert krute vum Rapporter André
Bauler, deem ech villmools Merci wéll soe fir sai
gudde schréftlechen a méndleche Bericht.

Ech kann lech och versécheren, fir déi, déi dat
opgeworf hunn, dass et der Steierverwaltung mat
deene Krittaren, déi hei drastinn, net dréms geet,
dat heiten net unzehuelen. Mir hu jo mussen e
Krittar draschreiwen. Mir hu jo eppes musse soen.

De But hei ass, dass et esou vill wéi méiglech uge-
holl gétt. An de Fait, dass déi Locatairen, déi virun
der Kris scho Problemer haten, exclu sinn, dat huet
och mat de Konkurrenzreegele vun der EU ze dinn.
Dofir ass déi Aschrankung dran.

Ech mengen, dass ee mat deenen Erklarungen hei
alleguerte versteet, wat fir eng Logik mer hei verfol-
legt hunn. A well déi Mesure en fait ganz gutt vun
den Entreprisen opgeholl ginn ass a mer vill positiv
Echoe kruten, hu mer dann am Laf vum éischten
Trimester vun désem Joer decidéiert, dass mer dés
spezifesch, geziilte Mesure nach eng Kéier géife
wélle maachen. Dofir haut dee Projet de loi.

Ech soen lech Merci fir déi grouss Ennerstétzung.
B Plusieurs voix.- Tres bien!

B M. Fernand Etgen, Président.- Merci villmools
dem Har Finanzminister Pierre Gramegna. D'Dis-
kussioun ass elo ofgeschloss.

Mir kommen elo zur Ofstémmung iwwert de Projet
de loi 7801. Den Text steet am Document parle-
mentaire 7801°.

Vote sur I'ensemble du projet de loi 7801 et dis-
pense du second vote constitutionnel

D'Ofstémme fankt un. Fir d’éischt de Vote électro-
nique fir déi perséinlech Stémmen.

Duerno maachen ech den Appel nominal fir déi, déi
wéllen e Vote par procuration ofginn.

(Appel nominal pour votes par procuration)

Domadder ass dése Projet de loi
Jo-Stémme bei 2 Nee-Stémmen ugeholl.

Résultat définitif aprés redressement : le projet de
loi 78017 est adopté par 57 voix pour et 2 voix contre.

Ont voté oui: Mmes Diane Adehm, Nancy Arendt
épouse Kemp, MM. Emile Eicher, Félix Eischen, Paul
Galles, Léon Gloden, Jean-Marie Halsdorf, Mmes
Martine Hansen, Frangoise Hetto-Gaasch, MM. Aly
Kaes, Marc Lies, Georges Mischo, Mme Octavie
Modert, M. Laurent Mosar, Mme Viviane Reding,
MM. Gilles Roth, Jean-Paul Schaaf, Serge Wilmes,
Claude Wiseler et Michel Wolter ;

MM. Guy Arendt, André Bauler, Gilles Baum, Mme
Simone Beissel, MM. Frank Colabianchi, Fernand
Etgen, Gusty Graas, Max Hahn, Mme Carole
Hartmann, MM. Pim Knaff (par Mme Carole
Hartmann), Claude Lamberty et Mme Lydie Polfer;

Mme Simone Asselborn-Bintz (par M. Georges
Engel), M. Dan Biancalana, Mmes Tess Burton,
Francine Closener, MM. Yves Cruchten, Mars Di
Bartolomeo, Georges Engel, Claude Haagen, Mmes
Cécile Hemmen et Lydia Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain,
Chantal Gary, M. Marc Hansen, Mme Josée Lorsché
et M. Charles Margue ;

MM. Jeff Engelen, Fernand Kartheiser, Fred Keup et
Roy Reding (par M. Fernand Kartheiser) ;

MM. Sven Clement et Marc Goergen.

Ont voté non : Mmes Myriam Cecchetti et Nathalie
Oberweis.

Freet d’Chamber d'Dispens vum zweete Vote
constitutionnel?

mat 58

(Assentiment)
Dann ass dat esou decidéiert.

7. Changement de composition du Comité
de discipline

Erlaabt mir, zwéschenduerch d'Chamber ém en
Averstandnis ze froen. Wat d'Zesummesetzung vum
Comité de discipline ugeet, proposéiert d'CSV-
Fraktioun, datt den Har Michel Wolter den Har Léon
Gloden ersetzt. Ass d’Chamber mat déser Ofdnne-
rung averstanen?

(Assentiment)
Dann ass et esou decidéiert.

8.7653 - Projet de loi portant création
d’'un Pacte Climat 2.0 avec les communes
et portant modification de la loi modifiée
du 15 décembre 2020 relative au climat

De leschte Punkt vum Ordre du jour vun haut ass de
Projet de loi 7653 iwwert de Klimapakt mat de
Gemengen. Et hu sech schonn ageschriwwen: den
Har Paul Galles, den Har Max Hahn, den Har
Georges Engel, den Har Fred Keup, d’'Madamm
Myriam Cecchetti, den Har Marc Goergen. An
d'Wuert kritt elo de Rapporter vun désem Projet de
loi, den honorabelen Har Carlo Back. Har Back, Dir
hutt d'Wuert.

Rapport de la Commission de I'Environnement, du
Climat, de I'Energie et de ’'Aménagement du terri-
toire

B M. Carlo Back (déi gréng), rapporteur.- Kollee-
ginnen a Kolleegen, et geet hei ém d'Kreatioun vum
Klimapakt 2.0 mat de Gemengen, dem Nofollger

vum Klimapakt 1.0, deen, mengen ech, déi meescht
heibanne ganz gutt kennen.

Et geet dréms, de Klimapakt, en Instrument, ...
B Une voix.- Sch!

B M. Carlo Back (déi gréng), rapporteur.- ... dat
enorme Succes hat, bis 2030 ze verlangeren a
weider ze verstderken. Mam Klimapakt 2.0 kréien
d’Gemengen nach méi Ennerstétzung, fir sech um
lokale Plang fir de Klimaschutz staark ze maachen.
D'Berodung fir d'Gemenge gétt ém 50 % eropgesat
an de Klimapakt gétt och thematesch méi breet
opgestallt, soudatt en dem Defi vum Klimawandel
an all senge Facette ka gerecht ginn.

Getrei nom Motto ,Think global, act local” ass de
Klimapakt en Instrument, dat d’Aarbecht am Klima-
schutz an an der Transition énergétique vun de
Gemengen um lokalen Niveau valoriséiert an d'Ge-
mengen énnerstétzt, fir an hire Klimaaktiounen
émmer méi ambitiéis ze ginn.

Mam Klimapakt 1.0 gi ganz konkreet Resultater a
puncto Klimaschutz um Terrain ervirbruecht. A mam
Kilmapakt 2.0 wélle mer elo déi positiv Dynamik
weiderféieren an acceleréieren, well mir kénnen
d'Defie vum Klimawiessel némmen zesumme mat de
Gemengen a hire Bierger ugoen. De Klimapakt 2.0
ass natierlech och e wichtegt Instrument bei der
Emsetzung vum PNEC, Plan national énergie et
climat oder och nach dem nationalen Energie- a
Klimaplang, souwéi och vun der Emsetzung vum
drétten nationale Plang fir eng nohalteg Entwéck-
lung. 2012 ass de Klimapakt 1.0 mat de Gemengen
iwwer Gesetz agefouert ginn an en ass 2020 ausge-
laf.

Dés éischt Versioun war e groussen Erfolleg. 2020
waren all d'Létzebuerger Gemengen am Klima-
pakt 1.0 agebonnen an 93 % (veuillez lire: 96 %) vun
hinne waren zertifizéiert ginn. Et muss ee beden-
ken: De Klimapakt 1.0 ass op fraiwélleger Basis
geschitt, sou wéi och natierlech den 2.0. Si haten
also op d'mannst 40 % vum maximale Score aus
dem Mesurékatalog erreecht. 78 Gemengen ...

(Interruption par M. Léon Gloden)

Har Gloden, kommt Der matschwatzen, wannechge-
lift? A. Merci.

(Hilarité)

78 Gemengen hu 50 % erreecht a ganzer 13
Gemenge si Gold-zertifizéiert. All dés Gemenge
setze Moossnamen ém, fir d’Emissioun vun Zarega-
sen an hirer Gemeng ze reduzéieren, fir zu enger
Adaptatioun vum Klimawandel bdizedroen, d'Loft-
qualitéit ze verbesseren an d'Kreeslafwirtschaft ze
staerken.

De Klimapakt 2.0, deen iwwert d'Period vun 2021
bis 2030 geet, huet d’Ambitioun, fir den aktuellen
Dispositif vu Moossnamen ze verstaerken an nach
weider auszebauen.

Drdi Doméner sinn hei haaptsichlech betraff. Eisch-
tens: D'Zil vum Klimapakt 2.0 ass, d’Capacitéiten
op lokalem Niveau ze verstaerken. D'Berodung vun
der Gemeng duerch Klimaconseilleren ass hei
besonnesch wichteg. An duerfir gétt dés Offer am
Klimapakt 2.0 weider ausgebaut. D'finanziell
Ennerstétzung vun de Klimaconseilleren, déi
d'Gemenge begleeden an technesch énnerstétzen,
gétt ém 50 % erweidert.

De Klimapakt gétt och thematesch méi breet op-
gestallt an d’'Gemenge kénnen op eng spezialiséiert
Berodung zréckgrdife fir spezifesch Thematiken,
déi am Klimaschutz eng wichteg Roll spillen, wéi
zum Beispill energeetesch Renovatioun oder
d'Kreeslafwirtschaft. D'Kollaboratioun mat de
Partnerorganisatioune wéi SIGI, Klimabiindnis,
CELL, IMS oder EBL gi verstderkt. An da gétt och
d'Gouvernance an de Gemenge selwer verbessert,
virun allem doduerch, datt e Klimaschaffen age-
fouert gétt, also e Member vum Schafferot manda-
téiert gétt, sech aktiv an dése Prozess anzebannen,
de lokale Klimaschutz politesch weiderzedreiwen
an de Suivi vun der Evolutioun vum Klimapakt ze
maachen. Domat gétt och d’Klimaekipp politesch
gestderkt a verstaerkt.

Zweetens: De Klimapakt ...
(Brouhaha)

B M. Fernand Etgen, Président.- Wannechgelift,
keng bilateral Reuniounen, soudatt een dat ze vill
gutt héiert an datt de Rapporter gestéiert ass.
Merci villmools.

B Une voix.- Trés bien!

B M. Carlo Back (déi gréng), rapporteur.- Merci, Har
President. De Klimapakt 2.0 soll och eng besser
Quantifizéierung erlaben, et also erlaben, den
Impakt vun de Mesuren, déi d'Gemengen um lokale
Plang huelen, besser kénnen ze verfollegen. Esou
kann een de Suivi vum Programm verbesseren,
d'Gemeng ka vis-a-vis vun de Biergerinnen a Bierger
besser duerstellen, wat se puncto Klimaschutz
mécht an et dréit och zu enger verbesserter Inter-
komparabilitéit bai.

An dann dréttens - last but not least - soll de Klima-
pakt 2.0 och derzou bdidroen, der Biergerbedeele-
gung méi Opmierksamkeet ze ginn: d'Gemengen
énnerstétzen, fir méi op d’Awunner/innen duer-
zegoen. Dést soll derzou baidroen, datt d’Acteuren
an der Gemeng - also Biergerinnen a Bierger, Entre-
prisen an aner lokal Acteuren - sech méi aktiv an de
Kampf géint d’Klima&nnerungen abannen.

Wéi fonctionéiert de Klimapakt2.0? De Klima-
pakt 2.0 fonctionéiert am Allgemengen no de Prin-
zippie vum Klimapakt 1.0 an ech mengen, deen ass
och an désem Haus hei bekannt.

De Projet de loi 7653 kreéiert also de Klimapakt 2.0
an autoriséiert de Staat, d'Gemengen, déi um
Klimapakt deelhuelen, zwéschent 2021 an 2030
finanziell ze énnerstétzen. D'finanziell Enner-
stétzung vun de Gemenge gétt och iwwert de Projet
de loi gereegelt.

Wéi gesiit nun déi finanziell Ennerstétzung vun de
Gemengen aus? D'Gemeng kritt eng finanziell
Ennerstétzung fir de professionelle Klimaberoder,
sief dat en allgemenge Beroder oder e spezia-
liséierte Beroder, sief dat intern oder extern Per-
sounen zu der Gemeng, déi der Gemeng zur Ver-
fligung stinn, déi scho Salariéé bei der Gemeng
sinn. Wéi éinescht scho gesot: De Volume vun der
Berodung gétt massiv an d’Luucht gesat. D'Gemen-
gen hu mam Klimapakt2.0 50 % méi Berodung
zegutt. Dat si bis zu 75 Deeg, natierlech a Fonc-
tioun vun der Populatioun.

Eng variabel jarlech Subventioun - Bonus-Klima-
pakt 2.0 - gétt et fir déi Gemeng, déi ee vun deene
véier Certificatiounsniveauen erreecht. Wéi virdru
gesot: Véier Niveaue vu Certificatioun si méiglech -
40 %, 50 %, 65% a 75% vun deem, wat maximal
méiglech ass. Den Niveau 65 % ass hei bdigesat
ginn, well de Sprong vu 50 % op 75 % als ze grouss
estiméiert gouf. Dése Bonus hankt natierlech énner
anerem vum Niveau de certification of - zum Beispill
wann een op Gold wéllt goen. Eng Gemeng, déi méi
een héije Certificatiounsniveau erreecht, kritt méi
Ennerstétzung.

An da gétt et eng Prime unique vun 10.000 Euro fir
déi Gemengen, déi eng Certificatioun zu engem
spezialiséierten Theema hunn, wéi zum Beispill
Kreeslafwirtschaft oder energeetesch Renovatioun.

D'Regierung huet ofgeschat, datt d'finanziell Enner-
stétzung fir de Klimapakt2.0 all Joer an der
Moyenne ongeféier 14,2 Milliounen Euro kascht, déi
iwwert den Energie- a Klimafong un d'Gemengen
ausbezuelt ginn.

Ech wéilt dann hei och kuerz op den Amendement
vun der CSV agoen, dee sech speziell ém déi finan-
ziell Ennerstétzung vun de Gemenge gedréit huet. An
hirem Amendement huet d’CSV proposéiert, datt
d’Awunnerzuel bei der Héicht vun der Subventioun
vun der Klimaberodung kee Krittar sollt sinn, mee
datt all Gemeng, egal ob kleng oder grouss, déi
nammlecht Subventioune sollt kréien. Bei der varia-
beler Subventioun huet d’CSV proposéiert, datt dés
eng forfaitaire wéi och eng variabel Subventioun
sollt beinhalten, déi am gldiche Mooss op d’Awun-
nerzuel an op d'Flach vun der Gemeng berechent
gétt.

Den Amendement ass an der Kommissioun net uge-
holl ginn, well de Projet de loi generell schonn de
Volume vun der Berodung staark eropschrauft - €ém
50 % - an och well mam Klimaschutz d'Infrastruk-
turen éischter vu Wichtegkeet si wéi d'Flach vun der
Gemeng an esou d’Awunnerzuel vun der Gemeng e
bessere Facteur ass, fir d'Subventiounen ze berech-
nen.

Beim Naturpark, dee mer jo och hei deemnachst
eng Kéier op de Leescht huelen an deen den Natur-
schutz an de Gemenge valoriséieren an encoura-
géiere soll, gi mir jo schonn an dés Richtung, well
beim Naturschutz d’Flach vun enger Gemeng ganz
kloer eng grouss Roll spillt. An deem Sénn waert
den Naturpark dann och komplementar sinn zum
Klimapakt 2.0.

Zum Avis vum Staatsrot: De Staatsrot hat just eng
Opposition formelle gemaach, namlech um Punkt
vum Finanzement vun de Beroder a Beroderinnen.
De Staatsrot huet méi Prezisioun verlaangt a wollt,
datt eng kloer Definitioun vu Klimaberoder oder -be-
roderin an hir professionell an technesch Kompe-
tenze missten an d’'Gesetz ageschriwwe ginn an net
an eng Annex vum Contrat-cadre téschent der
Regierung an der Gemeng.

Den Avis vun der Chambre de Commerce: Dés Cham-
ber insistéiert drop, datt déi Entreprisen, déi an enger
Gemeng ugesidelt sinn, ganz no an de Klimapakt 2.0
solle agebonne ginn, notamment warend der Ausaar-
bechtungsphas wéi och der Emsetzungsphas. Och
begréisst d'Chambre de Commerce d’Aféierung vu
spezialiséierte Conseilleren, mee freet, datt eng
Definitioun vun dése Persounen an dése Projet de
loi integréiert gétt.

D'Chambre des Métiers hat keng Observatioun zu
désem Projet de loi.

Avis vum Syvicol, dem Syndicat des villes et com-
munes luxembourgeoises: De Syvicol énnerstraicht,
datt d’Gemenge sech scho laang an aktiv a frai-





